
ria: Ahakoa kua kiia nei tekau ma rua nga iwi o Hauraki i enei rangi, kua mohiotia whanuitia e

nga tinohunohu me nga tohunga whakapapa o te kainga e toru nga tino nohonga tiituru ake o nga

iwi o Hauraki i mua i te tae putuputu mai o te iwi Pakeha. Ka mutu, he whakarapopoto noa iho
tenei tuhinga ki nga tirangawaewae me nga tapuwae o nga iwi ki roto i nga whaitua o Te Tara o Te Ika-
a-Maui-tikitiki-a-Taranga.' Ehara i te mea kua ruku hohonu ake ahau ki nga ahuatanga katoa o nga
whakapapa o Hauraki engari he paku makamaka tirotiro noa iho na te rarahi, na te whanui rawa o ténei
kaupapa. Mehemea ka tdminamina te tangata kia mohio ai ki nga hitori o Hauraki mokori and tana
whana atu ki nga wahi tapu, ki nga korero tuku iho a nga matanga whakapapa.

Mehemea e tdminamina ana te tangata kia mohio ai ko wai ma nga tiipuna o Hauraki i ngd wa o mua,
me hoki whakamuri ki nga iwi tuatahi tae noa mai ki nga iwi 12 e noho atu ana ki nga ripa tauarai o
Hauraki a mohoa nei.

Te rohe o Hauraki

Ko nga puke ki Hauraki ka tarehu e mihi ana ki te whenua, e tangi ana ki te tangata, ko Moehau-a-waho,
ko Te Aroha-a-uta, tii ko te raec o Hauraki, ko Marutaahu kowhao rau, ko Hauraki kowhao rau, tihei
mauriora. Ahakoa kua kiia nei, tekau ma rua nga iwi o Hauraki i €nei rangi, € mohiotia whanuitia ana
e nga tinohunohu me nga tohunga whakapapa i nga wa o ukiuki, e toru nga tino nohonga turuturu ake
i mua i te taenga putuputu mai o te iwi Pakeha ki Hauraki. Ka kitea hoki ténei korero i roto i te rarangi
waiata ‘Ko te akau o te aroha’, ara, te rarangi korero, ko nga tai papakitoru, a, koira te porotiitakitakinga
o nga iwi Maori o Hauraki i nga wa o mua. Ki ta te waiata a Ngapo (2009, wh. 4):

Waiata I: Ko te akau o te aroha

Karangahia nga maunga o Hauraki

Nga tai papakitoru e tau nei

Apiti mai te akau o aroha

Pari nui atu ana nga roimata

T tonu ko te rae o Hauraki

Ko Mochau te maunga

Ko Tikapa te moana

Ko Hauraki te whenua

Mai i Mahurangi ki Nga Kuri-a-Wharei
10 Nei Te Tara o Te Ika-a-Maui e tii ake nei
11  Takoto ai te marino horahia i waho ra

12 Haere mai ki Hauraki

13 He aute t€ awhea

14 Ta tonu ko te rae o Hauraki

15 Ko Moehau te maunga, ko Tikapa te moana, ko Hauraki te whenua.

He kitenga kanohi i nga tohu whenua o Hauraki, he hokinga maumahara ki nga matua tlipuna o nehera.
Ahakoa e kore ¢ taea te katoa o nga hitori te whakaraupapa ki roto i ténei wahanga, he whakarapopoto
noa iho ténei tuhinga ki &tehi makenu, ki &tehi tapuwae o nga iwi o Te Tara o Te Ika-a-Maui. Mokori
ano te auraki atu ki nga tapoi, ki nga tawhai a nga tipuna, na te mea, i tua atu i nga hitori, me nga

te kotihilihe
turuturu ake o Ijlauraki ,

nekenekehanga, e whia nei nga kupu, me nga whakamaramatanga kei roto i nga ingoa o nga wahi

Mabhere I: Te rohe o Hauraki

Nga tohu whenua o Hauraki

pa tauarai mo Hauraki

Ahakoa ko tewhea te iwi Maori o Aotearoa nei, he mea nui nga korero whenua a nga matua tipuna hei
rangitamiro i te nohonga o tetehi iwi ki te whenua. Anei &tehi tiitohi whenua kua whakamahia nei, hei
ri arai 1.

Nga pepeha
Ko tétehi o nga tino pepeha i roto i nga tuhinga a Royal raua ko Taroa (2000) ko te korero ‘Mai i Mahu-

rangi ki nga Kuri-a-Wharei’ (wh. 35). He tohu whenua ténei e whakaatu atu ana i te rahi o nga whenua
i timataria ai i Mahurangi, tae patata atu ki te whaitua o Waihi.

Ko te pepeha tuarua i roto and i te pukapuka a Royal raua ko Taroa (2000) ko te korero ‘Mai i Te Aroha-
a-uta, ki nga tihi o Moehau ki Tai’ (wh. 153).

Kua rongo ake nei ahau, ko Te Aroha te ihu o te waka, ko Te Whare-kai-atua (Moehau) te taurapa, heoti
anod, ki roto i &tehi whaikorero a Hauraki, ko Te Whare-kai-atua ke te ihu, ko Te Aroha te taurapa.

Ko te pepeha tuawha, ko Te Tara-o-Te-lka-a-Maui, a, ko nga whenua o Hauraki kua kiia nei, he orite ki
te niwha o Te Ika a Maui-Tikitiki, na whai ano i tapa ai ko Te Tara-o-Te-Ika.

Ko te tohu ripa whenua whakamutunga a nga kaumatua o Hauraki, ko te korero ‘Mai i Matakana, ki
Matakana’. Ahakoa te kaha whakah€ a &tehi tangata o iwi k& i t€nei pepeha, koira tétehi pepeha i tino
korerohia ai e nga matua tiipuna o Hauraki mai i ra and.

Ko nga manu kaitiaki

Na runga and i nga hirihiri, i nga karakia a nga tohunga waka o mua noa atu, ka maiea ake te mana o
Ureia, tae noa atu ki ngd manu mangamangaia, pera i t¢ Mumuhau, me te Takareko kia @i tonu mai nga
tipuna o Hawaiki ki nga wai o Hauraki. Ka mutu, he kaitiaki &nei manu, a, i taea ai e aua kaitiaki te
kaupare atu nga marangai, nga ngaru parawhenua hoki.

Kihai nga tuhinga a Ngapo (2009, wh. 9),

“Na te hirihiri o nga tohunga waka ki Ureia, ki nga aotea pera rawa i a Te Mumuhau me Te
Takareko, ara, nga manu poropiti i arahi tika i nga waka tipuna ki nga wai taketake o Hauraki.”

Patupaiarehe

Ko te tira tuatahi ki roto o Hauraki ko nga Patupaiarehe. Ki ta nga tuhinga a White (1924) Cowan (1921)
ka heke iho te rehurehu ki runga i ngd maunga tapu o Hauraki, ka puta mai ai nga Patupaiarehe. Ahakoa
he rereke te ahua o nga Patupaiarehe i a tatou, ki nga korero a &tehi, he kakarepd, he kaitiaki tino tapu
nga Patupaiarehe.

Kirotoinga tuhinga a Hoani Nahe (1894) tetehi rangatira o Ngati Maru, ko &tehi hapti o nga Patupaiarehe,
ko Ngati Kura, ko Ngati Korakorako me Ngati Turehu (wh. 29). Ko &tehi o nga ingoa o nga rangatira
ko Tahurangi, ratou ko Whanawhana, ko Nukupori, ko Tuku, ko Ripiroaitu, ko Tapu-te-uru, ko Te
Rangipouri. Ko &tehi ingoa ripa tauarai o €nei maunga ahurei ko Moehau, ko Tokatea, ko Motutere, ko
Maumaupaki, ko Whakairi, ko Kaitarakihi, ko Te Koronga, ko Horehore, ko Whakaperu, ko Te Aroha
hoki.

Kua kiia nei, he mana motuhake nui to nga Patupaiarehe, a, i &tehi wa, ka timatapongia ratou ki roto i
te kurehu o nga maunga tapu o Hauraki, hei huna atu i nga tangata.

Whakaahua I: He tirohanga whakawaho atu i te maunga o Moehau

Kaore au i te tino mohio mehemea e whakapono tonu ana nga tangata ki nga Patupaiarehe i enei rangi,
engari e mohio ana ahau, ka titakarerewa nga matua tiipuna o Hauraki i nga wa o mua. Na ratou i tohu
mai kia kauaka e awhe nga maunga tapu o Moehau, o Te Aroha mo te kore noa iho. Ka kitea hoki ténei
iroto i tétehi whakatauki a Hauraki. “Nui te kai, ki runga o Moehau, me he tangata koe, whai mai’. Na,
ko tetehi tikanga o ténei whakataukl, ahakoa nga hua kei runga i te keho o Moehau maunga, mehemea
ka tau mai te whakaaro ki roto i a koe kia piki ake ki taua wahi ra md te tirotiro noa iho, kia kauaka koe
e haere kurT noa iho, kei raru, kei hinga, kei mate.

Ttkapakapa moana

I tua atu i ngd pepeha md nga titohu whenua, kei wareware hoki te mana, me te mauri o nga wai
puwhero o Hauraki. I roto i te waiata Tikapa moana ka kitea nei nga kupu e mea ake ana, ‘he ika ki te
moana, ko au ki te whenua’ me te aha, ko nga wai o Tikapakapa moana he taonga tuku iho a nga atua.
Ki te kore &nei wai, kua kore he ika, he kai mataitai, a, koia te tino pataka iringa kai o tua whakarere tae
noa mai ki enei rangi. He tohu hoki té€nei ki nga tangata katoa i €nei rangi, kia kauaka e tapohepohe,
e tanoanoa ranei i ngd wahi kai o Hauraki, ara te whakataukT, ‘he kai ko maoka, ka kai korekore ki te
hunga mohowao’. Ki te kore tatou e ata manaaki i €nei wai, ka kore rawa a Tangaroa e paku rata mai ki
0 tatou hiahia engari ka matapiko haere tana tohatoha mai.

Ko te ingoa o Ttkapakapa moana

Kei wareware hoki nga hononga péra i te taenga mai o Tainui me Te Arawa waka ki Tikapakapa moana,
a, i reira i whakatongia e nga tohunga te mauri td, te mauri ora, hei arai i te kino, hei tithonohono hoki
i te mana o te tangata ki nei wai. Koira hoki i kiia ai “he whakatd mauri o nga tiipuna, he huihuinga o
te tangata’.

Na te kaha aug, te kaha tangi ranei a nga riiruhi i te wehenga atu o Tainui i a Te Arawa, e ai ki nga
matanga o te kainga, i tapaina ai nga wai ko Tikapakapa moana. [ tua atu i t€nei i huaina péneitia ai a
Tikapakapa moana, na te tangi kau atu o t€tehi kowhatu tapu i waiho ake nei ki tétehi wahi o te moana,
hei poitii waka, hei ahumairangi hoki.

Ko etehi taniwha tapu o Ttkapakapa moana

He nui nga taniwha o Tikapa Moana engari ko tetehi taniwha rongonui ki a Hauraki ko Ureia. I &tehi wa,
ka mohiotia nei ko Ureia tétehi taniwha o Tikapakapa, a, i taca ¢ ia te panoni atu tona ahua hei tohora,
hei ika, hei tuna, tae atu ranei ki tétehi kauere o te moana. Ehara i te mea, he taniwha kaha a Ureia ki
te rumaki tangata engari, ina pera rawa te kilare o nga tangata ki te haere poka noa ki nga wahi tapu o
Hauraki, ka werohia tana ngau, ko te tangata te utu.

Ki ta Tukumana Te Taniwha o Ngati Whanaunga, i roto i nga tuhinga a Graham (1946) ko Paneiraira
raua ko Ureia &tehi taniwha i arahi atu i te waka o Tainui ki Whangaparaoa. E ai ki nga korero a Graham
(1946):

“He hoa taniwha o Ureia, ko Paneiraira. Nga taniwha enei o “Tainui” waka. I haeremai a “Tainui”
irunga i enei taniwha. I te unga o “Tainui” ki Whangaparaoa, ka eke nga nohi moana ki uta, i tac
noa mai nga waka i muri. Hurimai i Moehau, haere tahi mai ana nga taniwha Paneiraira me Ureia.
Ki te mate ana he tangata o taua kawei taniwha, ka pae mai he paraoa. E rua, e toru nga paraoa i
te paenga mai. Pera tonu i nga wa katoa (wh. 30).”

E ai ki nga korero a Hone Nahe (1946):
“A ko Ureia e korerotia nei, ehara i te taniwha patu tangata, rumaki tangata ranei. Engari e
karangatia ana a Ureia he tupua, he mauri no nga tangata o tenei moana o Tikapa, ara ko Hauraki.
Ara he tohu mana o nga tangata o tenei moana. No mua noa atu tona tupuatanga ki tenei taiwhenua.

Tetehi o ana karangatanga he taniwha (wh. 30).”

Ka kitea a Ureia 1 roto i t€nei waiata, i titoa ¢ au i te tau 2006 mo nga whakataetae kapa haka a Pare
Hauraki.

Waiata 11: Ttkapa moana

1  Teraia nga wai taketake nga wai piiwhero o Hauraki

2 Ko te manawa o Tikapakapa e tuku atu ana i tona ia

3 Kinga kongutuawa, ki nga puna kau o Ohinemuri, o Waihou, o Piako
4 Hei aha? Hei tapu ihi au, hei tapu ihi koe

5 Iroto i tdona ngongirua, i tona wehi

6  He urunga tangata i te pokai tara matapaki matawhaura

7  Karauhl noa nga tangata i te muri, i te tonga

8  Whakaemi te pataka iringa kai i te autaia

9  He unuhanga taniwha

10 Takina te mauri o Papakauri,? o Ureia

11 Kei wareware hoki ki te timatangaengae te mana o Te Takareko, o Te Mumuhau,
12 Ko nga manu kdrero, ngd manu arataki

13 I taru tere mai ngad matua tiipuna i Rangitawhiti nui, i Rangitawhitiroa
14 He oranga md nga waka i te hukanga waihoe ko Te Tara o Te Ika-a-Maui
15 Ka whakatekateka nga aukume o Tangaroa

16 Kauaka te mahara e kowhekowheko péra i te tiinginga o te ahi komau
17 Engari kia kowhitawhita ra, ahakoa nga tairo-a-Kupe

18 Kotahi atu ki te ihu o te waka, kei motiti, kei motata

19 Hihiritia ra nga kauwhau o mua

20 Hei tirohanga atu ki te whakarewa mai o te kurehu o nga keho

21 I Moehau, i Te Aroha

22 Kei te poho o te iwi, ka tatl nga waewae o R€hua

23 Ti te hakahaka a-Tanerore

24 He ika ki te moana, ko au ki te whenua
25 Ko Tikapa oneone, hokinga kainga

26 E ko ko ia e ara e, au au aug, ha, hi!

Ko nga awa tapu

Ka kitea hoki tehi kongutuawa o Hauraki péra i Ohinemuri, i Waihou, i Piako me &tehi atu e rere tika
tonu atu ana ki te wai o Tikapa moana. Ahakoa te tupu matomato o &tehi o &nei awa i €nei rangi, i nga wa
o mua he ara waka, he wahi kohi kai hoki. Na reira, ko Tikapakapa moana he wahi uruurutapu, he wahi
hoki e hard ana i nga huatau o te tangata, ara, te whakatauki, ‘ka whakataretare te kanohi ki Hauraki,
ka maumahara tonu ki €nei kupu a nga matua tiipuna, takoto ai te marino horahia, i waho ra’. I roto i
enei korero katoa he whakatonu ténei ki te tangata, kia kauaka e waiho i te tiinginga o te ahi kdmau kia
kowhekowheko, engari me kowhitawhita ra, hei taonga ma nga tamariki mokopuna.

Nga tipuna
He kakano ahau i ruia mai i Rangiatea, e kore e hekeheke, e kore e ngaro noa atu ki t€nei whenua.
E whai ake nei ko nga korero mo &tehi o nga tiipuna rongonui o Hauraki.

Kupe

Ki ta Kelly (1949) i tae mai a Kupe me &tehi o ona iwi ki Aotearoa i te 950 A.D (wh. 6). Ki ta &tehi atu
pera i a Riddel, (1996) i tae tua moata ke mai a Kupe i te wa 800 A.D (wh. 13). Ahakoa te taupatupatu
o te wa, 1 tae mai a Kupe ki Hauraki kua mohiotia e nga tiipuna o Hauraki i tapaina tetehi kokoru i
Whitianga, ko te ingoa roa ko Te Whitianga-o-Kupe. (Na Tiroa raua ko Royal, 2000, wh. 85).

Toi

Ko tetehi atu kauwheke tino rongonui o Hauraki puta noa i te ao Maori, ko Toi. E ai ki nga korero, i @
mai a Toi ki Aotearoa ki te hahau i tana mokopuna, i a Whatonga, a, kua tuhia nei ki roto i te pukapuka
a Batemen (2006) i tae mai a Toi ki Hauraki mo te wa poto (wh. 55). Ka mutu, ka tapaina &tehi o nga
tohu whenua, ko nga tihi o nga pae o Hauraki, ko Te Paeroa-o-Toi-te-hua-tahi.

Hotunui

N© Tainui waka a Hotunui, a, i noho tahi raua ko tana wahine ko Mihirawhiti ki Kawhia. E ai ki nga
korero a Hauraki, ko Mihirawhiti te tamahine a Mahanga, 2, i ttehi ra, i waihape mai a Mahanga ki ana
mara. E kiia nei te korero a Grey (1928) i puku tona rae, na te mea, i kitea e ia kua whanakohia &tehi o
ana klimara mai i ana mahinga kai (wh. 114-119).

I kitea marakeraketia nga tapuwae o te kaitahae, mea rawa ake, i rere atu te heitara, ko nga raparapa o
Hotunui e rite ana ki ngad makenu o te tangata nana nga kiimara i tahae, a, ka whakapaea iho nei, na Ho-
tunui i tahae. Ka mokeptihi, ka nui te whakama o Hotunui na t€nei tawai, a, katahi ka whakamau tana
titiro ki Hauraki, ki Whakatiwai noho ai, i raro i te ahuru mowai o Nga Uri o Pou t€tehi o nga iwi Toi
Whenua o Hauraki. Na, kua kTia nei, i mua i tana wehenga atu, i whakahau atu a Hotunui ki tana wahine
hapt i taua wa, ina whanau mai te ara tama tane, waiho ki a Marutiiahu. Me he kotiro, ki ta Jones, raua
ko Biggs (1995) waiho ki a Parettiahu (wh. 104).

I muri tata mai o te taenga atu o Hotunui ki Hauraki, ka puta mai i a Mihirawhiti t&tehi tama, a, ka tapa-
ina te tamaiti ra ko Marut@iahu, hei maumaharatanga ki te mahi tanoanoa i pa nei ki runga i a Hotunui i
Kawhia.

Marutuahu

Ki ta Graham (1941) ka pakeke ake a Marutiiahu, a, ka toko ake te huatau kia rapua tona matua (wh.
121-133). Ka whakamaramahia e Mihirawhiti ki a Marutiahu nga korero e pa ana ki nga kiimara a
Mahanga, me te wehenga atu o Hotunui ki Hauraki. I whakaarohia e Marutiizhu me pokai ia ki te titaki
i tona matua.

I te taenga atu o Marutiiahu ki Tikiore i noho raua tahi ko tona matua ki te korero. Ko &tehi korero i
waenganui i a raua ko nga korero whakapapa, nawai ra, ko te karakia tta, ko te karakia tohi, me te
karakia pure.

E ai ki nga korero a Graham (1929) na Tukumana Te Taniwha i mea ake i mea atu a Hotunui ki a Maru.
“Na wai koe?” Ka mea atu a Marutiiahu, “Kaore koia koe i k7 atu i mua i td wehenga mai, ki te whanau
to tamaiti he kotiro, waiho i Parettahu. Ki te whanau he ara tama tane, waiho i Marutaahu? Ko au ténei,
ko Maruttiahu”. Ka haere tonu nga korero:

“Ka tu atu ko Marutuahu “Tenei te haere nei kia kite i Hauraki, i te whenua me te moana i hoe
ake nei a ‘Tainui’, te waka o nga tupuna, i whakawhiti mai nei i Te Moana nui a Kiwa. Tenei te
haere nei a Tainui ki a Tainui; enei tauhou kia kite i tenei whenua tauhou (wh. 126).”

I muri tata iho ka haria a Marutiiahu e Hotunui ki runga i te tiahu, tohia tonutia nga karakia tika.

Taria nei te wa, ka moe a Marutiahu i a Hineurunga, raua ko Paremoehau. Tokorima nga tama a
Maruttahu, ko Tamatepo, ko Tamatera, ko Whanaunga, ko Te Ngako, me Taurukapakapa. I taua wa,
kua tau mai te whakaaro i roto i a Marutiiahu, kia noho ki Hauraki noho tiituru ai. Engari he pukuriri
tonu ia i te nohonga atu o tona papa a Hotunui, i raro i a Kahui Ariki, me Nga Uri o Pou, a, kua kiia
nei i takahia te mana o Hotunui e aua iwi. Kaore i te pai tenei na te mea e ai ki nga korero a Hauraki he
tohunga a Hotunui ki te ta kukuti, ara, te korero, ko ia te tangata ta tere ki te kupenga.

Ka mutu, na runga and i tona riri, katahi, ka hoto, ka timatahia ttehi pakanga nui i waenganui i nga iwi
o Hauraki i taua wa. Kua kiia nei te korero, he kino enei pakanga na te mea, koira nga pakanga i tino
hinga turuturu ai a Nga Uri o Pou, me Kahui Ariki i roto i a Pare Hauraki.

Nga iwi o Hauraki (Ko te ngaru tuatahi)

I tua atu i nga patupaiarehe e ai ki nga korero a Ttiroa raua ko Royal (2000) ko nga iwi taketake o Hauraki,
ko Ngati Hako, ko Kahui Ariki, ko Ngati Hei, ko Nga Uri o Pou, ko Ngati Huarere, ko Patukirikiri, ko
Nga Marama, ko Ngati Rahiri-Tumutumu me Ngai Tai (wh. 39).

Ngati Hako

He uri a Ngati Hako nd Te Tini o Toi, a, e whia nei nga korero me nga whakapapa o Ngati Hako kua
whakarerea iho. E ai ki nga korero a Anderson (1997) kua whakaaetia ko Ngati Hako t&tehi o nga iwi
tae tomua ki Aotearoa nei (wh. 89). Kua whakaarotia hoki e Ngati Hako, kaore he waka o ratou i te mea
i tae mai ki Hauraki i runga i t&tehi tohora.

Ki Nga iwi Tomua (2010):

“E whakaaetia whanuitia ana, ko Ngati Hako te iwi tituru ake o te rohe o Hauraki. Ahakoa nga
pakanga taiaroa i waenganui i a Ngati Hako ratou ko nga iwi o Maruttiahu, kihai i tineia rawatia
0 ratou ahi ki Hauraki, a, tatli rawa ki €nei ra. Kaore i te mohiotia nd hea ake ratou, engari ko te
whakaaro, heke ai ratou i Te Tini-o-Toi, nga uri o te kaumoana rongonui, a Toitehuatahi. Na te

20



7

>
/ < te kotihibihi

moenga o Ruawehea — he wahine tapairu o Ngati Hako ki a Tamatera, te tama a Marutiiahu, ka
ahua haumaru te noho a Ngati Hako. Hei tohu ki 6 ratou here ki te rohe o Hauraki, ko ta ratou
karanga powhiri, ina “Haere mai, nau mai, haere mai, kuhu noa mai ki nga httha o Ruawehea.”

Ko tetehi atu tikanga o t€nei whakatauaki, ‘kuhu noa mai ki nga htha o Ruawehea’ ko Ruawehea tetehi
0 nga tatau pounamu kia mutu ai nga hiingeingei, nga pakanga kino ranei i waenganui i nga iwi o
Maruttiahu, me Ngati Hako i roto i nga tau.

Anei nga kawai whakapapa o Ngati Hako ki a Tiroa raua ko Royal (2000) (wh. 45; 64-65):

Whakapapa 1: Ngati Hako

Hoturoa

Hotuhope

Hotumatapii

Motai
l
Ue
i 1
Rakamaomao Hako I

Kakati Te Kukuti o te rangi

Tawhao Totarakapapa

Whatihua Ttangaroa

Uenukutiiwhatu Te Wharewharenga-te-rangi

Hotunui Hako II

Maruttiahu Te Karu o te rangi

Tamatera _I_ Ruawehea

Paretera — 1 Te Ngako
| 1

Naunau Kahurautao
|

— T 1
Rautao Kiwi Whanga

Ngati Hei

Ki ta Taonui (2006) i takea mai a Ngati Hei i te ruanuku e kiia nei, ko Hei te tupuna o Te Arawa waka
(wh. 78). I hoki mai ia ki Hahei noho ai i te takutai rawhiti o Hauraki, a, ko ia te matua k&ke rongonui
o Tamatekapua. Ki ta nga iwi o Te Arawa (2010):

“Whakaheke mai ai a Ngati Hei i a Hei te matua k&ke o Tamatekapua te rangatira o te waka a
Te Arawa. Waihoki, ka tuki ratou ki nga iwi o Maruttiahu. I reira ratou i te iinga mai o Kapene
Hemi Kuki ki Whitianga. Nawai a, ka whakaekea ratou e nga taua, mau pt o Ngapuhi. Ko Ngati
Huarere i mate, ko Ngati Hei i ora, haunga nga paheketanga o te wa. E toitl tonu ana te iwi nei
ki Te Whitianga-o-Kupe”.

Anei nga kawai whakapapa o Ngati Hei ki a Tiroa raua ko Royal (2000, wh. 48).
Whakapapa I1: Tamatekapua

Houmai-i-tawhiti

I I
Tamatekapua Hei

I |

Tuhoromatakaka Waitaha

I
I I

Thenga Huarere

Ngdai Tai

I ahu mai a Ngai Tai i Tainui waka, a, kua mdhio whanuitia hoki he whanaunga piri tata ratou ki nga
iwi o Tamaki. E ai ki nga korero a Royal (2006) i heke mai nga uri o Ngai Tai i nga tipuna rangatira, i
a Taihaua ratou ko Taikehu, ko Te Kete-ana-taua (wh. 79). I noho ratou i roto i Umupuia, i Maraetai,
tae atu ki &tehi takiwa o Tamaki. Whai i muri iho i te noho turuturu a Ngai Tai ki roto i nga whaitua o
Hauraki, i tae mai 0 ratou whanaunga o Ngai Tai ki Torere, a, i tae k& mai ko Te Raukohekohe ratou ko
Motu-i-tawhiti me Te Kaweinga, a, i tapaina ratou tokotoru ‘ko te hekenga o nga tokotoru’. Ka moe nga
uri whakaheke o Ngai Tai ki nga iwi o Hauraki tae noa atu ki &tehi iwi o Tamaki hoki.

Kahui Ariki
I mea ake a Graham (1920) ko Kahui Ariki hoki t&tehi iwi i tae moata ki nga whaitua o Hauraki (wh.
37). He hononga hoki a Kahui Ariki ki te tupuna ko Toi-kai-rakau. I noho ngatahi a Kahui Ariki ki
waenganui i nga iwi o Hauraki, a, i moe hoki ratou ki &tehi atu iwi, tae atu ki nga pakanga o nga iwi o
Maruttahu.

Ngda Uri o Pou, Ngati Po

Ki ta Graham (1949) he kawai whakapapa a Nga Uri o Pou ki nga tini a Toi ki nga waka o Te Arawa me
Tainui (wh. 73). I ahu mai to ratou ingoa i te taiki ngapara o Te Arawa i a Pou-Tiuteka, (Poutukeka) a,
he uri o Mapara, te teina o Tamatekapua. I noho a Nga Uri o Pou i Hauraki i runga i te rangimarie tae
rawa ki te taenga mai o Marutiiahu ki te rapu mai i tona matua. Nawai ra, ka tino pakanga a Ngati Hako
ratou ko Ngati Hei, ko Nga Uri o Pou ki a Marutiiahu. Whai i muri iho i nga pakanga i waenganui i a
Nga Uri o Pou me Maruttiahu, i wehe atu ai nga mokorea o Pou ki Rangiriri, ki Te Tai Tokerau noho ai,
a, ko nga parahthare, ko nga kamenga i mahue iho nei, i moe atu ki nga iwi o Marutiiahu, me nga iwi
whanui o Hauraki. Anei &tehi kawai whakapapa o Pou-Tukeka o Nga Uri o Pou.

Na Tukumana Te Taniwha té€nei whakapapa i roto i te pukapuka a Kelly (1949, wh. 182):

Whakapapa I11: Nga Uri o Pou

Houmaitawhiti

Mapara

Whakatere

Hine-wairangi

Hine mapuhia

Hikaraeroa

Kuranoke

Poutﬁlteka (Poutiikeka)

I —1
Whaorakiterangi Whatu-tii-roto

Hua

Whakapapa 1V: Nga Uri o Pou
Na Gudgeon ténei whakapapa i roto i te pukapuka a Kelly (1949, wh. 182):

Houmaitawhiti

Mapara

Whakatere

Hine wairangi

Hine mapuhia

Te Ikaraeroa

Kuranoke

Poutateka

Whatu-roto

Hua

Hua o kai waka®

Ngati Huarere

Ki ta Graham (1920) i ahu mai te iwi o Ngati Huarere i te tama a Tamatekapua, i a Tihoromatakaka
(wh. 37-41). I noho a Te Arawa ki Whangaparaoa, a, ko te ingoa o ténei moutere iti, ko Te Poito-o-

te-kupenga-a-Taramainuku. Kua kiia nei, ka whakauenukuhia a Tamatekapua ki runga i te keokeo o
Moechau, na whai and i hua ai te maunga ko Te Moengahau o Tamatekapua. Ki a matou o Hauraki, ko te
ingoa turuturu ake o Moehau i mua i te taenga mai o Te Arawa waka, ko Te Moenga i haua ¢ Poutama.
Anei nga whakapapa o roto i a matou o Hauraki.

Whakapapa V: Ngati Huarere

Tamat?kapua
f —1
Tﬁhororlnatakaké Kahumatamomoe
I T T 1
Taramainuku Warenga Huarere Thenga
I
Te Kotere
Te Kautu
I T I 1
Kopani (W) Raukatauri (T) Piri (T) Koheri (T)

Rahiri

E ai ki nga korero a Tiiroa raua ko Royal (2000) i tae mai a Rahiri i runga i te waka o Mataatua, a, i haere
tahi raua ko Puhi-Kai-Ariki ki te raki o Te Taitokerau. Ite wa i hoki mai ai a Rahiri ki Hauraki, kua kiia
nei, i noho &tehi o ona uri ki waenganui i nga iwi o Hauraki (wh. 50-51).

Whakapapa VI: Rahiri

L
Toroa Puhi-kai-ariki (Ngapuhi)
l
Rahiri I
l
Tauramoko __I— Hauangiangi

Rahiri [ —— Ahuaiti
Patukirikiri

I ahu mai te iwi o Patukirikiri i a Kapetaua, te tama a Tawake, te tupuna a Ngai Tawake o Te Taitokerau.
E whia nei 0 ratou tipuna i moe ngatahi ai ki nga iwi o Marutiahu me te aha hoki, i noho haumi ratou
ki te nuinga o nga iwi o Hauraki (W. Peters, whakawhiti whakaaro, Haratua 17, 2010).

Whakapapa VII: Patukirikiri

Kapetaua Maruttiahu
Te Uira Tamatera
Te Rangitaotao ———— Kunawhea

Nga Marama

Ki ta Kelly (1949) i ahu mai nga uri o Nga Marama i te wahine nei, i a Marama-Kikohura (wh. 174).
Ko ia tetehi o nga wahine a Hoturoa. I onoa e Marama t&tehi kdakaaka i Hauraki i tana haerenga atu
ki Tamaki Makaurau hei manatu ki ana mabhi, ara, te whakatauki, ‘ko te uru aute o Maramatahanga’.
Ko nga uri o Nga Marama hoki i moe i nga kawai hoki o Maruttahu, whai i muri iho i nga pakanga o
Hauraki.

Nga iwi o Hauraki (Nohonga Tuarua)

Ahakoa te kaha pakanga o nga iwi moata o Hauraki ki nga iwi o Maruttiahu, na runga and i te raupatu,
te kaha moe, me te whenumi o nga whakapapa, kua tawhiwhi ngatahi &tehi o nga tino iwi o Hauraki a
mohoa nei.

Whakapapa VIII - Marutiiahu

Hoturoa

Hotuhope
Hotumatapu

Motai
|

Ue

Rakamaomao

Kakati

|
Tawhao

Whatihua

Uenuku-Tuwhatu

Hotunui Mihirawhiti
Paremochau Marutﬁéhuﬁ— Hineurunga
T | | 1 f 1

Tamatep0o Tamatera Whanaunga Te Ngako Taurukapakapa
Taharua
Tukutuku T Paoa

f 1
Tipa Horowhenua

Ngdti Rongo-ii

Ko Tamatepo te matamua a Maruttiahu raua ko Paremoehau. Heoti and, kua kiia nei t&€ whakarongo a
Tamatepd ki nga tohutohu a tana matua. I te mutunga iho kaore i whakaingoatia t€tehi iwi mona.

E ai ki nga korero rongonui a nga matua tiipuna o Hauraki ko te mokopuna a Tamatepd ko Rongomai,
a, nana te iwi o Ngati Rongoti i timata. [ te mutunga iho ko ia. Na te mea kaore i tino kitea nga tama a
Tamatepd, ara, ko Ruakitua raua ko Ruakitai i nga hui matua i nga wa o mua, ka puta mai te whakatauki,
‘ko te kanohi o te tokorua, e kore ¢ kitea’.

Anei nga kawai whakapapa o Ngati Rongo-ii ki a Tiiroa raua ko Royal (2000, wh. 62):

Whakapapa 1X: Rongo-ii

Marutuahu _I_ Paremoehau

Tamatepo

I 1
Rauakitua Rauakitai

Rongomai

Rongo-u

Ngati Tamatera

Ko Tamatera te tamaiti tuarua a Marutiiahu raua ko Paremoehau. Ki &tehi ko Tamatera te tupuna kaha
ki te whakapataritari i ona t€ina. Ko tana wahine tuatahi ko Timorewhitia, a, ko ta raua nei tamaiti ko
Patahi. I moe hoki a Tamatera i a Ruawehea o Ngati Hako, a, ka whanau mai i te pa o Pipimohe, i te
awa o Waihou, ko Taharua, ratou ko Paretera, ko Taiuru. I te matenga o Maruttiahu ka moe a Tamatera
i a Hineurunga. I noho tahi a Tamatera raua ko Hineurunga ki Pikorokoro. Tokorua a raua tamariki,
ko Te Hihi te tamaiti tuatahi, a, ko ia te tupuna o Ngati Tawhaki. Ko Te Aokuranahe ta raua tamahine,
i noho ia ki Whakatiwai i te taha o tona whaea. [ moe a Te Aokuranahe i t€tehi rangatira o Ngati Awa,
i @ Tunumoho (Tunumoko). Ko nga uri whakaheke o t&nei moenga ko Ngati Pukeko. Ko tetehi o
nga whakatauki kua whakahuatia ake, ‘ko Ngati Tamatera ure kdauau’. He tino korero tenei ki a uri
whakaheke o Maruttiahu whanui, 2, i te mutunga iho, he wero ki nga t€ina, tuakana i riro i a Tamatera te
mana whakaheke o tana matua, whai i muri iho i tona matenga atu. I te matenga atu o Maruttiahu i reira
a Tamatera nana nga karakia ko te ahi parapara he ahi pahikahika i runga i tona matua na whai ano ia i
riro atu i te aho tahuhu rangatira o tona matua.

Ngati Whanaunga

Ko Whanaunga te whakapakanga a Maruttiahu raua ko Paremoehau. He rongonui tana mahi i roto i nga
pakanga atu ki nga iwi o Ngati Huarere me Ngati Hako. Kua kiia nei te kdrero, i noho a Whanaunga ki
Kawhia ki te wahi tupu o Marutiiahu, mo tétehi wa, i mua i tana hokinga mai ki Hauraki. E kiia ana te
korero, 1 pukuriri katoa a Whanaunga i te moenga o Tamatera i a Hineurunga. I tata riri-tara-a-whare a
Tamatera me Ona teina i tana moenga atu i to ratou whaea kéke. Ki &tehi, koira te tino take i wehe atu
a Tamatera ki Whakatane.

Ngati Maru

Ko Te Ngakohua te ingoa o té€nei tupuna, a, ko ia te matamua a Maruttiahu raua ko Hineurunga. Ko Te
Ngako hoki tetehi tama toa ki te pakanga, a, ko teétehi whakatauki mona, ko ‘Te Ngako ringa kino’, ko
‘Te Ngako ringa whero’ ranei. [ moe a Te Ngako i a Paretera ko ta raua nei tama ko Kahurautao i moe i
a Hinetera. Tokotoru nga tamariki a Kahurautao ko Rautao ratou ko Kiwi, ko Whanga.

Anei nga kawai whakapapa o Ngati Maru ki a Tiiroa raua ko Royal (2000, wh. 64):

Whakapapa X: Ngati Maru

te Kothibihe

Hineurunga

Paremoehau—|— Marutaahu

Ruawehea —T1 Tamatera Hineurunga
I 1

Taharua Paretera —|— Te Ngako

Hinetera | Kahurautao

Rautao

Taurukapakapa

Ko Taurukapakapa te potiki a Maruttiahu raua ko Hineurunga. Ko tana wahine ko Waenganui. Ki ta
nga korero a nga matua tiipuna i nohopuku a Taurukapakapa i te nuinga o nga take tdrangapii o Hauraki,
engari kua mohio whanuitia nana ona tuakana i tautoko, kia ea ai, kia ranaki ai ranei i ngd mate o dna
whanaunga i nga pakanga o mua noa atu.

Whakapapa XI: Taurukapakapa

Paremoehau | Maruttahu Hineurunga
f T 1 1
Tamatepd Tamatera Whanaunga Te Ngako Taurukapakapa
Ngati Pdoa

He kawai whakapapa a Ngati Paoa nd Tainui me Te Arawa waka. Ko Paoa te teina o Mahuta te tupuna
o Ngati Mahuta o Waikato. I noho a Paoa i te taha o tana wahine i a Tauhakari me a raua tamariki, ko
Toapoto ratou ko Toawhana, ko Kouraweherua ki Kaitdtehe e titiro whakawaho atu ana ki te maunga
o Taupiri. Na, i ngd wa o mua i rokohanga mai i &tehi tiwaewae ki te pa o Paoa, engari kaore i taca e
Tauhakari te whangai tika nga manuwhiri. Ka rongo a Paoa i te mateatea, a, na runga and i tera, i purere
atu ia ki Ohinemuri noho atu ai. I rongo a Tukutuku te mokopuna a Marutiiahu, kua tae ké mai a Paoa
ki Hauraki, ka toko ake te tominamina kia haere atu ia ki te thtaki atu ki a ia.

I te mutunga iho, i whakamatauria a Paoa e te iwi o Tukutuku, nawai ra, i moe raua tahi. Mai i t€nei
taumau ka puta mai a raua tamariki, a Hinemata ratou ko Huruhuru, ko Tipa, ko Horowhenua, ko
Hinetawau (Hinetewau). I te koroheketanga o Paoa ka hoki ia ki Waikato kia kite atu i ana tama o Pare
Waikato, i a Toapoto raua ko Toawhana. Na te pdpdroa o Paoa e ngaro atu ana i Waikato, i haere ana nei
tama, a Tipa raua ko Horowhenua o Hauraki ki te kimi atu i a ia. Nawai ra, ka kitea, a, ka whakahokia
a Paoa e Tipa raua ko Horowhenua ki Hauraki engari i tauarutia ratou e Toapoto raua ko Toawhana o
Waikato. I te mohio k& nga tama ina mate atu a Paoa ki Hauraki ka noho tona mana ki roto i a Hauraki
mo ake tonu atu.

Ahakoa te whakatonu, te whakatlipatotanga ranei a Paoa ki a Toapoto raua ko Toawhana kia kauaka e
kimi whakatuti i te puehu ki a Horowhenua, kaore raua i paku whakarongo. 1 te mohio k& a Paoa, he
toki a Horowhenua ki te whawhai, ara, te whakatauaki, ‘e kai ana te taha ko te whakaariki’. Ko tétehi
tikanga o aua korero ki a matou o Pare Hauraki kia kauaka e kimi whawhai mo te kore noa iho, na te
mea, he tangata tere pukuriri a Horowhenua ina ka uru ia ki nga pakanga ka pakanga ia kia mate rawa te
katoa. Ahakoa ténei korero, t€ aro atu a Toapoto raua ko Toawhana ki nga korero i whakatakotoria ai, a,

i te mutunga iho, i patua rawatia raua e Horowhenua i a ratou ¢ pakanga ana. Kua kiia nei te korero, na
te matenga atu o Toapoto raua ko Toawhana i riro ai i a Hauraki te whakatau, hei whakamanamana atu i
te orokohanga o te iwi o Ngati Paoa i raro i te mana o Tukutuku o Pare Hauraki.

Anei nga kawai whakapapa o Ngati Paoa ki a Ttroa raua ko Royal (2000, wh. 71):

Whakapapa XII: Ngati Pdoa

Pikiao (Te Arawa) Maruttiahu
Hekemaru—l— Heke-i-te-rangi Tamatera
Taharua
Mahuta Paoa ﬁi Tauhakari (Waikato)  Paoa ﬁ— Tukutuku (Hauraki)
I T 1 I 1
Toawhana Toapoto Kouraweherua Tipa Horowhenua

Ka mutu, i mua i te nekeneke atu ki te ngaru tuatoru, kia mohio ai te kaipanui, kua noho tonu nga uri
whakaheke o Marutiiahu i taua wa, ki nga wahi katoa o Hauraki.

Nga iwi o Hauraki (Te Nohonga Tuatoru)

I roto i te€nei nohonga whakatau ka kitea te noho tonui-a-whanau whakamutunga o Hauraki, tae noa atu
ki te taenga mai o te iwi Pakeha.

Ngati Tara

E ai ki a Turoa raua ko Royal (2000) he uri a Tara raua ko tona tuakana ko Tiukorehe nd Raukawa
(wh. 53). I noho a Ngati Raukawa i nga whenua o Te Kaokaoroa o Patetere, a, i noho a Tara raua ko
Tukorehe ki Taumaihi. Na kona i puta mai 1 tetehi whakarau kakai i waenganui i a raua i taka a roto a
Tara. Pera rawa i a Hotunui i whana atu a Tara ki te whenua o Hauraki noho ai. Kua kiia nei te korero
a nga kaumatua whai i muri iho i te ngakinga o nga mate o Nga Marama i Hauraki, ka hono ngatahi a
Ngati Tara me Ngati Tamatera, ahakoa i pakanga hoki raua tahi i ngd wa o mua. I taua wa, i noho a Ngati
Tawhaki me Tokanui i Hauraki, a, i moe tahi nga uri o Ngati Koi ki nga uri o Ngati Tara, ka mutu, he
maha nga whanau e whakapapa ana ki te marae o Ngahutoitoi ki Paeroa.

Anei nga kawai whakapapa o Ngati Tara ki a Ttroa raua ko Royal (2000, wh. 53):

XII: Ngati Tara

Whai[ihua
Uenukultﬁwhatu Uenuku—telrangi—h(')kﬁ
Hotlunui K(‘)!iare
Marultﬁﬁhu Talra Tﬁkcl)rehe

Ngati Pitkenga
I ahu mai a Ngati Pikenga i Tawera o Ngai-Te-Rangi, o Tauranga-Moana. 1 tukua &tehi whenua o

Ngati Maru ki a ratou, na te mea i awhinatia a Marut@iahu e ratou i roto i &tehi o nga pakanga o Hauraki
(Mikaere, 1993). He nui nga hononga, me nga moenga o Ngati Piikenga ki roto i nga iwi o Ngati Maru,
me Ngati Whanaunga, me Ngati Tamatera tae noa atu ki &ra atu iwi o Pare Hauraki whanui.

Ngati Porou

I nga tau 1840 i tae mai tetehi rangatira o Te Aitanga-a-Mate ki Harataunga, a, nawai ra i tukua &tehi
whenua o Harataunga ki &tehi tipuna o Te Tai Rawhiti. Ko te nuinga o nga korero e pa ana ki Harataunga
i puta mai i nga pukapuka Kooti Whenua o Hauraki. Engari he korero atu and i tuhia ai e nga kaikeréme
968 1 te tau 2002, i roto i nga Ripoata a Te Ropti Whakamana i Te Tiriti o Waitangi, me te Hauraki
Report 1, 2006. He korero atu and hoki i roto i nga niipepa Maori, tac noa atu ki nga korero-a-waha,
me nga matanga whakapapa kaore and a ratou korero kia tuhia ki te pepa. Heoti and, ahakoa te aha, kei
Harataunga, kei Mataora &tehi whanaunga o Ngati Porou e noho ana ki te taha o nga iwi o Pare Hauraki
whanui i raro i te tuku whenua i tawharautia e te aroha o Hauraki. Ko &tehi o €nei whanau i takea mai i
nga hononga o Maruttiahu me Ngati Porou, a, kua roa nei ratou e tiaki ana i te ahi ka, me te mana whenua
o Harataunga.

Tithourangi

I tua atu o te tuku whenua ki a Ngati Pikenga me &tehi hapt o Ngati Porou i tukua atu hoki he whenua
ki a Tuhourangi i te pahiinga mai o Tarawera maunga engari, ina noa nei, ka whakahokia te whenua e
ratou ki nga iwi o Hauraki.

Te taenga mai o Kapene Kuki

I te taenga tuatahitanga mai o Kapene Kuki ki Hauraki kihai ia i mohio ki te reo Maori. E ai ki nga
korero a Monin (2001) i heria mai e Kuki ko t€tehi tohunga o Tahiti ko Tupaia tona ingoa ki te noho hei
kaiwhakamaori, hei kaiwhakapakeha ki Aotearoa nei. Na reira, i titakinga atu a Kuki ma ki nga iwi i
Whitianga ko te ahua nei karekau he raru o te kaiwhakamaori o Kuki ki te whakawhitiwhiti korero ki
nga Maori o koneli, na te dritenga o te reo Maohi o Tahiti, me te reo Maori o Aotearoa. Ki ta White (1888)
tuhinga i te tau 1769, ka maumahara a Te Horeta Te Taniwha o Ngati Whanaunga ki te whetanga tuatahi
mai o Kapene Kuki ki Whitianga:

“I Whitianga matou i nga ra i u mai ai te kaipuke pakeha tuatahi ki reira. He tamaiti rawa nei au i
auara. A1iumaitaua kaipuke ki Pu-rangi, a tu ana i reira, a roa kau ano ka tukua nga poti e toru
ki te wai, a ka hoe aua poti ki nga kainga katoa o Whitianga a ka kite atu matou i aua pakeha e
hoe ana i aua poti, ka mea matou he kanohi kei a ratou murikokai i te mea hoki e hoe tuara mai
ana ki uta, a hoko ai aua pakeha i a matou mea maori, a hoe atu ai a matou waka ki taua kaipuke
i nga ra katoa.” (wh. 110-111)

Korero whakatepe

I roto i ténei tuhinga kua whakarapopotohia e au &tehi iwi taketake o Hauraki o taukiuki tae noa atu ki
nga iwi e noho atu ana ki Te Tara o Te Ika-a-Maui i €nei rangi. He kitenga kanohi i nga tohu whenua
o Hauraki, he hokinga maumahara ki nga matua tipuna o nehera. Ka mutu he whakarapopoto noa iho
teénei tuhinga ki &tehi ripa tauarai o nga iwi o Hauraki.

I tua atu i nga hitori, me nga nekenekehanga, e whia nei nga kupu, me nga whakamaramatanga, kei roto
i nga ingoa o nga wahi turuturu ake o Hauraki.

Na reira pai tii pai hinga e ai ki nga korero a Te Kawanatanga o Aotearoa ko nga iwi o Pare Hauraki a
mohoa nei ko Ngati Hako, ko Ngati Hei, ko Ngai Tai, ko Patukirikiri, ko Ngati Rahiri-Tumutumu, ko
Ngati Rongo-ii, ko Ngati Tamatera, ko Ngati Maru, ko Ngati Whanaunga, ko Ngati Paoa, ko Ngati Tara
Tokanui, ko Ngati Tawhaki, ko Ngati Pikenga me Ngati Porou ki Harataunga, ki Mataora ki raro i te
tuku whenua.

Kupu apiti

I The Barb of Maui-Tikitiki-a-Taranga.

2 Ko te @hua o ténei timomo rakau he patake kauri, he harakeke hoki e tupu ake ana ki runga i ténei rakau. E kiia
nei te korero a Hone Nahe (1946) ka whati mai tetehi wahanga o te harakeke ki roto i te moana, ka rere atu ai ki
waho i te moana i runga i te kaha tai timu, tai pari ranei, a, ka hoki tonu mai ki uta. Kaore te harakeke i paku tahuri
atu, he parekura, he aitua kei te haere (wh. 28). I kitea t€nei momo tohu i mua i te kaiaurutanga o Totara Pa.

3 Tirohia nga tuhinga me nga whakapapa a Graham (1949) mo Nga Uri o Pou i roto i tana tuhinga Pare Hauraki,
Pare Waikato (wh. 68-76).

